
I. INFORMACIÓN XERAL

Denominación do título Grao en Xeografía e Historia (plan novo 2014-semipresencial) 

Centro(s)  onde  se 

imparte  o título 
Facultade de Historia 

Títulos interuniversitarios, 

universidade coordinadora  

e universidade(s) 

participante(s) 

Curso de implantación 2014/2015 

II. COORDINACIÓN

III. ACCIÓNS DE COORDINACIÓN

3.1. Calendario de xestión da planificación e desenvolvemento do ensino 

TAREFA RESPONSABLE DATAS 

Revisión e modificación cursos virtuais 

Moodle 2024/2025 (docencia e exames) 
Profesorado titulación Setembro 2025 

Aprobación PDA Xunta de Centro XC  22/11/2025 

Aprobación POD Departamento h05 CDH05  02/04/2025 

Revisión Guías Docentes Coordinadora titulación 04/06/2025 – 18/06/2025 

Revisión Guías Docentes Coordinadores materias 19-27/06/2025

Aprobación Guías Docentes Xunta de Centro XC  08/07/2025 

Horarios e actividades / Planificación 

doc./criterios compensación 
Equipo decanal XC  08/05 e 08/07/2025 

Reunións estudantes Equipo decanal Ao longo do curso 

Aprobación Informe de coordinación Comisión de calidade CC --/--/2025 

Aprobación Informe de coordinación Xunta de Centro XC  --/--/2025 

Coordinación de título 
Mª Beatriz Vaquero Díaz e Julio Prada Rodríguez 

Coordinadores de curso --- 

3.2.  Guías docentes 2024/2025 

➢ 04/06/2025 – 03/07/2025: Iníciase a revisión por parte da coordinadora da titulación

das guías docentes do Grao en Xeografía e Historia do curso 2025/2026 e

corrección de aspectos puntuais das mesmas mediante xuntanzas e correos

electrónicos co profesorado. Neste curso este labor simplificouse de xeito notable

ao non ser obrigatorio a modificación de ningún apartado.

➢ 18/06/2025: Correo da coordinadora da titulación (Mª Beatriz Vaquero Díaz)

dirixido a todo o profesorado do Grao en Xeografía e Historia coas instrucións para

a revisión das guías docentes. Co correo enviáronse tres documentos de traballo

(Anexo nº 1):

o DocNet instrucións 2025-20265.

o DocNet probas.

o DocNet metodoloxías.

➢ 19/06/2025 – 27/06/2025: Revisión e modificación das guías docentes do Grao en

Xeografía e Historia do curso 2025/2026 polo profesorado coordinador das

diferentes materias.

➢ 08/07/2025: Aprobación das guías docentes correspondentes ao curso 2024/2025

pola Xunta de Centro.

3.3.  Novo documento sobre planificación docente 

Ao longo dos últimos anos e, de xeito especial dende hai dous cursos académicos, 

a Facultade de Historia estase a enfrontar ao reto que supón o incremento no número de 

profesorado que se incorpora á docencia na Facultade procedente das listas de agarda ou 

como contratados pre ou postdoutorais que non están afeitos aos esixentes protocolos de 

coordinación para cada unha das materias que conforman o Grao. En particular, a 

posibilidade de impartir docencia en simultaneidade co profesorado que lles titoriza no 

caso de determinadas figuras contractuais e a necesidade de incorporar un número 

crecente de profesorado que comparte unha mesma materia no caso de áreas cun exceso 

de capacidade docente, supón unha dificultade engadida para os/as coordinadores/as 

destas materias e para o propio alumnado. 

Neste senso, a elaboración deste novo documento de planificación docente (Anexo 

2) pretende dar resposta a estes retos, formalizando nun documento estándar as accións de

coordinación que xa se viñan desenvolvemento polos coordinadores e coordinadoras pero 

que non sempre quedaba constancia delas en cada unha das materias na propia plataforma 

Moovi. Todo o profesorado foi informado do mesmo mediante correo electrónico o 24 

de outubro de 2024. 

3.4.  Manual de acollida 

O incremento no número de profesorado que se incorpora á docencia na Facultade 

procedente das listas de agarda ou como contratados pre ou postdoutorais ao que nos 

referíamos no apartado anterior, aconsellou elaborar, en coordinación co decanato e os 

diferentes servizos administrativos, un manual de acollida (Anexo 3) pensado sobre todo 

para o novo profesorado co fin de facilitarlle a toma de contacto coa Facultade. 

O manual contén datos relacionados coa localización do centro, os despachos do 

profesorado, as diferentes unidades administrativas, etc. Asemade, infórmase dos pasos 

iniciais de que debe seguir o profesorado de nova incorporación (ficha de datos, solicitude 

de conta e-mail, solicitude de alta na plataforma de teledocencia Moovi, solicitude de 

código para o uso da fotocopiadora da Facultade, establecemento do horario de titorías, 

solicitude de tarxeta de PDI, etc.). Tamén se informa do protocolo de docencia (horarios, 

rexistro de docencia, necesidade de consulta detallada das guías docentes das materias ao 

seu cargo, ficha de coordinación de materias, etc.). Finalmente, recóllense os datos de 

contacto das persoas que integran o equipo decanal e as diferentes coordinacións e enlaces 

da Facultade. 

Este manual, despois de recoller as diferentes achegas dos sectores implicados, foi 

enviado á comisión de calidade para a súa discusión na súa xuntanza do 29 de xuño de 

2025. 

3.5.  Nova acta de revisión de cualificacións 

A entrada en vigor do Regulamento sobre a avaliación, a cualificación e a calidade 

da docencia e do proceso de aprendizaxe do estudantado supuxo o establecemento dun 

procedemento moi garantista no que atinxe ao dereito que asiste a este en materia de 

revisión de cualificacións. O artigo 36 do mesmo establece que «a/o estudante poderá, de 

así requirilo, recibir una acreditación da súa asistencia á titoría individualizada de revisión 

da súa proba, asinada polo profesorado da materia, engadindo que na mesma deberá 

constar a data, hora e lugar da revisión, así como calquera modificación na cualificación da 

proba que se realizase». Pola súa banda, o artigo 37.1 prescribe que «No caso de 

desconformidade con calquera das probas de avaliación e/ou coa cualificación final obtida, 

o estudantado ten dereito a solicitar ante o órgano de dirección do centro, nun prazo de

dez días hábiles, contados desde a data de publicación das cualificacións definitivas, no caso 

das probas de avaliación continua ou desde o peche de actas, no suposto de cualificación 

final, unha segunda avaliación ante un tribunal. Para poder exercer este dereito é necesario 

que a/o estudante acudise previamente á revisión da proba ou da avaliación». 

En virtude do que antecede, dende o decanato e a coordinación do título 

considerouse aconsellable que o profesorado e o alumnado tivesen acceso a un modelo 

estándar con fin de facilitar ás partes implicadas no proceso de revisión das cualificacións 

o axeitado exercicio dos seus dereitos (Anexo 4).  Este documento tamén foi enviado á

comisión de calidade para a súa discusión na súa xuntanza do 29 de xuño de 2025. 

IV. CONCLUSIÓNS

Neste curso académico a coordinación do título viuse facilitada polo feito, xa 

apuntado, de que non se requiriron cambios obrigatorios na planificación das guías 

docentes para o curso 2025-2026. Grazas ao labor desenvolto neste capítulo ao longo dos 

anos, non foi preciso introducir máis que modificacións puntuais nalgunhas guías 

relacionadas coa planificación de aula do profesorado e, xa que logo, non de competencia 

directa da coordinación do título. 

En consecuencia, as principais novidades con respecto a anteriores cursos 

académicos tiveron que ver coa elaboración dos documentos descritos nos apartados 

anteriores: novo documento sobre planificación docente; manual de acollida; e nova acta 

de revisión de cualificacións. 

V. ANEXOS

Responsables do título 

Asdo.: Mª Beatriz Vaquero Díaz Julio Prada Rodríguez 

